BAI EUSKARARI AKORDIOA AZPEITIAN

AZPEITIko UDALAren eta KONTSEILUAren arteko Lankidetza Hitzarmena
Azpeitin, 2004ko martxoaren 25ean bildurik, 

BILDURIK: alde batetik, Julian Eizmendi Elizegi jn, 72429421-Y zenbakidun N.A. duena Azpeitiko udala ordezkatuz, azken hau enparantza nagusia 5ean helbideratua eta I.F.K. P-2001900F dituena.

Eta bestetik, Xabier Mendiguren Bereziartu jn., 72310119 zenbakidun N.A. duena EUSKARAREN GIZARTE ERAKUNDEEN KONTSEILUA ordezkatuz, azken hau Martin Ugalde Kultur Parkean helbideratua eta I.F.K. G-20620217 dituena.

Bi aldeek elkarri hitzarmen hau izenpetzeko bakoitzak duen gaitasuna elkarri onartzen diote eta adierazten dituzte ondorengo

AURRERAKINAK

-I-

Azpeitiko udalak abian jarri du Euskara Biziberritzeko Plan Nagusia.(2003-2007) Plan honen helburua da Euskal Autonomi Erkidegoko udalen euskararen aldeko sustapen politika gidatzeko eta euskalgintzan diharduten elkarte, talde eta erakundeekiko elkarlana bideratzeko oinarrizko erreferentzia eta tresna izatea.


-II-
Era berean, 2003ko martxotik KONTSEILUA Bai Euskarari Akordioa ari da garatzen Azpeitian bertako euskalgintzarekin batera. Partaidetza eta malgutasuna dira prozesu honen ezaugarriak, eta herriko jarduera sektore guztietan euskararen normalizazioa du helburu. 

-III-

Bai Euskarari Akordioaren baitan Bai Euskarari Ziurtagiria  banatzen ari da Kontseilua, enpresek eta erakundeek elkarren eta herritarren aurrean hartzen duten konpromisoaren adierazgarri gisa. Azpeitiko 36 enpresa eta erakundek eskuratu dute dagoeneko Bai Euskarari Ziurtagiria.

-IV-

Azpeitiko udalak, bertako euskalgintzak eta Kontseiluak elkarlan bat abiatu dute Euskara Biziberritzeko Plan Nagusiaren eta Bai Euskarari Akordioaren arteko uztarketa egiteko. 

AKORDIOAK

Lehena.- Hitzarmen hau sinatuz, Euskara Biziberritzeko Plan Nagusia (2003-2007) eta Bai Euskarari Akordioa prozesu berean uztartzeko prestutasuna azaltzen dute Azpeitiko Udalak eta KONTSEILUAk. Gainera, berau eraginkortasunez garatzeko behar diren bitartekoak jartzeko borondatea azaltzen dute:

· Azpeitiko Udalak 3000 euro esleituko ditu Kontseiluaren Bai Euskarari Akordioaren logotipoa diploma bateratuan erabiltzeagatik.

· EBPNren garapenean euskalgintzan diharduten elkarte, talde eta erakundeekiko elkarlana ziurtatuko du Azpeitiko Udalak. 

Bigarrena.- Elkarlan honetan, herriko enpresa eta erakundeen artean Bai Euskarari Ziurtagiria sustatuko dute Azpeitiko Udalak eta KONTSEILUAk. Bai Euskarari Ziurtagiriaren bidez enpresek eta erakundeek euskararekiko konpromisoa gizarte osoari adierazten diote; herritarrek, halaber, irudi horren bidez beren eskarien erantzuna izango dute, enpresen eta erakundeen konpromisoaren isla bertan izango dutelako.

Hirugarrena.- Beren erakundeetan euskararen normalizazioa erdiesteko konpromisoak hartzen dituzten Azpeitiko enpresa eta erakundeei, herriaren eta euskararen alde egindako lana eta ahalegina diploma baten bidez ere aitortuko diete udalak eta KONTSEILUAk. Diploma honetan Azpeitiko Udalaren armarria eta Bai Euskarari Akordioaren logotipoak agertuko dira eta testua bi erakundeon artean adostuko da.

Hirugarrena: Bai Euskararai Ziurtagirien eta Diplomen banaketan bi erakundeak batera agertuko dira ekitaldi berean.

Julian Eizmendi Zinkunegi
Azpeitiko ALKATEA

Xabier Mendiguren Bereziartu

Kontseiluko Idazkari Nagusia










